ԴԱՍԻ ՊԼԱՆ
Դասի յուրաքանչյուր տիպ ունի իր նպատակները, խնդիրները, հետևաբար և ուսուցման հա​մա​պատասխան մեթոդ​ները, որոնք անհրաժեշտ է հաշվի առնել դրա պլանավորման ժամա​նակ: 

Մանկավարժական պրակտիկայում հայտնի են դասի բազմաթիվ տիպեր և դասակար​գում​ներ: Առավել հաճախ կիրառվում են հետևյալ տիպերը.

	1.
	Նոր գիտելիքների ձեռքբերման դաս
	Սովորողները ծանոթանում են նոր ուսում​նա​կան նյութին:  
Մեթոդներն են՝ մտագրոհ, դասախոսություն, զրույց, ներ​կայացում, ինքնուրույն աշխատանք տեք​ս​տով, ցուցադրում, հետազոտություն, էքսկուրսիա և այլն:   

	2.
	Գիտելիքների ամրապնդման, կարողությունների և հմտությունների ձևավորման դաս
	Սովորողները ամրապնդում են գի​տե​լիք​նե​րը, ձեռք են բերում դրանք գործնականում կի​րա​ռելու կարո​ղու​թյուն​ներ և հմտու​թյուն​ներ: 
Մեթոդներն են՝ հարցում, զրույց, բանավեճ, խնդիրների լուծում, լաբորատոր աշ​խա​տանք, մրցույթ և այլն:

	3. 
	Ընդհանրացման և համակարգման դաս
	Ձեռք բերված գիտելիքները ընդհանրացվում են որպես մեկ ամբողջական համակարգ, ցույց է տրվում նոր ստացված գիտելիքների տեղն ընդհանուր համակարգում:
Մեթոդներն են՝ սեմինար, զրույց, հե​տա​զո​տու​թյուն, բանավեճ, դերային խաղ, մրցույթ և այլն:

	4.
	Համակցված դաս
	Դասի այս տիպը իր ճկուն կառուցվածքի շնորհիվ ամենից հաճախն է կիրառվում դպրոց​նե​րում։ Մեկ դասաժամի ընթացքում լուծվում են միաժամանակ մի քանի խնդիր​ներ, մաս​նա​վո​րապես՝ գիտելիքների ստու​գում, նոր նյութի հա​ղորդում, ուսու​ցան​վող նյութի շուրջ որո​շա​կի աշ​խա​տանք​ների կազմակերպում և այլն։

Մեթոդները բազմազան են:

	5.
	Գնահատման դաս 
	Բացահայտվում են սովորողների ձեռք​բե​րում​ները, դժվարություններն ու բաց​թո​ղում​ները, գիտե​լիքների, կարո​ղություն​նե​րի և հմտու​թյուն​ների համա​պա​տաս​խա​նու​թյան աս​տի​ճա​նը ներկայացվող պա​հանջ​ներին:
Մեթոդներն են՝ բանավոր և գրավոր հար​ցում​ներ, քննություններ և այլն:


ԴԱՍԻ ՊԼԱՆԻ ՁԵՎԱՉԱՓ
Ուսուցիչ  ________________________
	Առարկան -

	Դասարանը -
	Ուստարի -
	Կիսամյակը - 

	Թեման
	

	Դասի նպատակը
	Առարկայի ծրագրով սահմանված համապատասխան թեմայի նպատակը պետք է մասնավորեցնել տվյալ դասի համար՝ նշելով, թե ինչ գիտելիքների, կարողությունների և հմտությանների կամ արժեքների ձևավորմանն է վերաբերում: Նպատակը պետք է իրագործելի լինի տվյալ դասի արդյունքում: 

	Վերջնարդյունքները
	Առարկայի ծրագրով սահմանված համապատասխան թեմայի վերջնարդյունքներն անհրաժեշտ է կոնկրետացնել և համապատասխանեցնել տվյալ դասի թեմային: 

Դասի ավարտին աշակերտը կկարողանա․
· նկարագրել,
· թվարկել,
· համեմատել,
· վերլուծել,
· հիմնավորել,
· պատրաստել,
· լուծել,
· և այլն:

	Ընդհանրական խաչվող հասկացությունները
	Ներկայացվում է, թե դասի թեման որ խաչվող հասկացությունների յուրացմանն է նպաստում: Օրինակ՝

· Օրինաչափություններ  
1. Քիմիական ռեակցիաները դասակարգվում են ըստ ելանյութերի և վերջանյութերի թվի և բաղադրության:

2. Օքսիդացումը սովորաբար ընթանում է դանդաղ (երկաթի ժանգոտում), իսկ այրումը՝ արագ (լուցկու այրում):
· Կայունություն և փոփոխություն 
Քիմիական ռեակցիաների ընթացքում նյութերի բաղադրությունը փոխվում է, սակայն դրանց ընդհանուր զանգվածը մնում է անփոփոխ:

	Միջառարկայական կապերը
	Ներկայացվում են քիմիայի և այլ ուսումնական առարկաներից յուրացրած ուսումնական նյութի կապերը: Օրինակ՝ 

Հայոց լեզու - Կարդալ, հասկանալ կարդացածը, առանձնացնել կարդացածի կարևոր (պահանջվող) գաղափարները։ Կարողանալ ներկայացնել նյութի հիմնական գաղափարը բանավոր և գրավոր։ Կարողանալ ճիշտ ձևակերպել հարցերը, այդ թվում՝ հետազոտական հարցերը։
Բնություն - Պատկերացում ունենալ արագ և դանդաղ ընթացող գործընթացների վերաբերյալ։  

Մաթեմատիկա - Կատարել մաթեմատիկական հաշվարկներ։ Լուծել մեկ անհայտով գծային հավասարումներ։

Թվային գրագիտություն և համակարգչային գիտություն -  Աշխատանք տեքստային խմբագրիչներով, ցուցադրական նյութերի պատրաստման և համացանցում որոնողական աշխատանքների հմտություններ:

	Անհրաժեշտ նյութեր, տեխնիկական միջոցներ
	Նշվում են դասի ընթացքում օգտագործվող նյութերը (դասագիրք, խնդրագիրք, էլեկտրոնային նյութեր, լրա​ցուցիչ գրականության հղում​​ներ, պաստառներ, աղյու​սակներ, խնդիր​ներ, թեստեր, անհա​տական առաջադ​րանքների թեր​թիկներ, ցուցադրման համար նախա​տես​ված գործիք​ներ, սարքեր, քիմիական փորձեր և այլն):

	Դասի փուլերը 

1. Ներածություն 

2. Հիմնական մաս

3. Ամփոփում
	Բոլոր փուլերի համար ներկայացվում են ուսումնառության նա​խա​տեսված մեթոդ(ներ)ը, անհրաժեշտ գործողությունները (ի՞նչ է անում ուսուցիչը, ի՞նչ է անում սովորողը) և հատկացվող ժամանակը:

Ներածական մասում հարցերով կամ կարճ պատմությամբ պետք է խթանել սովորողների հետաքրքրու​թյունն ուսումնասիրվող թեմայի նկատմամբ, ցուցադրել դրա առնչությունն առօրյա կյանքին:

Ամփոփման փուլում անդրադարձ է արվում անցկացված դասին, սովորողների հետ քննարկվում է, թե ինչ նոր բան իմացան նրանք, ինչը լավ կատարեցին և այլն:

	Գնահատում
	Ինչպե՞ս եք գնահատելու այս դասին ստացված գիտելիքները:  

	Տնային աշխատանք
	Ի՞նչ տնային աշխատանք է համապատասխանում տվյալ դասին: Արդյոք նախորդ տնային աշխատանքը նախապատրաստե՞լ է աշակերտներին տվյալ դասի համար/նախապատրաստու՞մ է այն հաջորդ դասի համար:


